
ঝটিকা।
৪৫


অদনীয় ও পানীয় অদৃশ্য হইল। অনন্তর আমি তাঁহাদিগকে কহিলাম তোমাদিগের কর্ত্তৃক প্রস্পারো কন্যা সহ রাজ্য হইতে দূরীকৃত হইয়াছেন, তোমরা ঐ হত ভাগ্য ব্যক্তির ক্রোড়ে অতি শিশু দুগ্ধপোষ্যা দুহিতা প্রদান করত তাঁহাকে জলসাৎ করণাশয়ে সাগর সলিলে ভাসাইয়া দিয়াছ তন্নিমিত্ত এক্ষণে ঈদৃশী বিভীষিকা ও যন্ত্রণা দর্শন হইতেছে।

 হে প্রভো, অনন্তর নেপল্সাধিপতি এবং ভবদনুজ আপনার প্রতি নৃশংস ব্যবহার ও অধর্ম্মাচরণ নিমিত্ত স্ব২ মনঃ পীড়া প্রকাশ পুরঃসর বিস্তর বিলাপ করিতে লাগিলেন। তখন আমি মনে২ কহিলাম ইঁহাদের এখন এ পরিতাপ বোধ হয় কাল্পনিক নহে কেননা এক্ষণে ঈদৃশী দুর্গতি প্রাপ্ত হইয়াছেন যে তদ্দর্শনে ভূতযোনি প্রাপ্ত আমারও বক্ষঃস্থল বিদীর্ণ ও চিত্ত দয়ার্দ্র হইতেছে।

 প্রস্পারো এরিএলের প্রমুখাৎ এতাবদ্বিবরণ অবগত হইয়া তাহাকে সকাতরে কহিলেন তবে তাহাদিগকে এখানে আনয়ন কর। তুমি ভূতযোনি হইয়া যদিস্যাৎ তাহাদের দুঃখ দর্শনে দুঃখিত হইয়া থাক তবে আমি তাহাদের সজাতি অর্থাৎ নরলোক, আমার হাতে কীদৃশ পরিতাপ জন্মিতে পারে বিবেচনা কর। অতএব হে সুশীল শীঘ্র প্রস্থান কর।

 এরিএল্ প্রস্পারোর নির্দ্দেশক্রমে তদীয়ানুজ এন্তোনিও ও তাহার বৃদ্ধ অমাত্য গঞ্জেলো এবং নেপল্সাধিপতির অবস্থিতি স্থলে গমন পূর্ব্বক তাঁহাদের পুরোবর্ত্তী হইল এবং তাঁহাদিগকে আনয়ন নিমিত্ত বায়ুর উপর অলক্ষ্যে কলরব করিতে লাগিল। তাহাতে তাঁহার বিস্ময়াবিষ্ট হইয়া সেই শব্দানুসারে পদ সঞ্চার করাতে ক্রমে প্রস্পারোর সম্মুখে আসিয়া উপস্থিত হইলেন। নির্দয় এন্তোনিও অগ্রজকে জলসাৎ করিবার মানসে ক্ষুদ্র তরণী যোগে যৎকালে বারিনিধির প্রবাহে ভাসাইয়া দেয় তদানীং যিনি করুণান্বিত হইয়া

		 এই পাতা শেষ সম্পাদিত হয়েছে ১৬:৩৩টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

